
NASIONALE SENIOR SERTIFIKAAT-EKSAMEN 
AANVULLINGSEKSAMEN – MAART 2018 

 
 
 

BESIGHEIDSTUDIES: VRAESTEL II 
 

Tyd: 2 uur    100 punte 
 

 
LEES ASSEBLIEF DIE VOLGENDE INSTRUKSIES NOUKEURIG DEUR 

1. Hierdie vraestel bestaan uit 4 bladsye. Maak asseblief seker dat jou vraestel 
volledig is.  

2. Lees die vrae noukeurig deur en beplan die lengte van jou antwoorde met 
betrekking tot die afdelings wat in elke vraag gedek word. 

3. Beantwoord Vraag 1 en Vraag 2. 

4. Nommer jou antwoorde presies soos wat die vrae genommer is. 

5. Elke vraag moet op 'n nuwe bladsy beantwoord word. 

6. Kandidate word aangeraai om besondere aandag aan taalgebruik te gee. 

7. Dit is in jou eie belang om leesbaar te skryf en jou werk netjies aan te bied. 

8. Antwoorde moet in die Antwoordboek wat voorsien is, beantwoord word. 
 

 

Die volgende aspekte sal in aanmerking geneem word wanneer punte in hierdie 
vraestel toegeken word: 

 Formaat: 
‒ Die KORREKTE formaat vir elke vraag moet gebruik word, d.i. sakeverslag. 
‒ Waar van toepassing, sluit 'n inleiding en gevolgtrekking in. 
‒ Gebruik opskrifte en onderopskrifte waar tersaaklik. 

 Terminologie: Korrekte saketerminologie moet gebruik word. 

 Inhoud: Moet voldoende wees om alle aspekte van die vraag te dek. 

 Stawing: Verantwoording vir stellings wat gemaak is. 

 Toepassing op gevallestudie/konteks/tema. 

 Kreatiewe probleemoplossing eerder as net teoretiese feite weergee. 

 Sintese en opeenvolging. 

VRAAG 1 
 

Bestudeer die volgende bronne en beantwoord dan die vraag wat volg: 
 

BRON A 
 

 
[Bron: <http://quotesgram.com/funny-conflict-quotes/10/10/2016>] 

 

BRON B 
 

 
[Bron: <https://onvipas.wordpress.com/author/onvipas/10/10/2016>] 

 

BRON C 
 

 
[Bron: <https://za.pinterest.com/pin/16677461090398695/10/10/2016>] 

Waar daar ook al mense is, sal daar konflik wees. Bestuurders moet konflik op 'n 
verstandige, regverdige en doeltreffende wyse in die werkplek hanteer. Dit is belangrik dat 
die bestuurder konflik verstaan en weet hoe om verskillende konfliksituasies op te los.  

Vereis: 

Jy is deur 'n vooraanstaande Suid-Afrikaanse kitskosfranchise genader om te help om 
konfliksituasies in die werkplek te bestuur.  

Skryf 'n verslag aan die franchise waarin jy moontlike konfliksituasies in die verskillende 
sakefunksies identifiseer. Verskaf gedetailleerde strategieë aan die verskillende 
bestuurders wat gebruik kan word om hierdie situasies te vermy en oorkom. Sluit 'n 
bespreking in oor hoe menskapitaalbeleide en -prosedures ook gebruik kan word om 
konfliksituasies te vermy of bestuur. 

[50 punte] 

VRAAG 2 

Lees die volgende gevallestudie en beantwoord dan die vraag wat volg: 

SA SE ONVERSADIGDE KITSKOSAPTYT 

Die plaaslike kitskosbedryf bring meer as R300 miljard elke jaar in. Die persentasie 
volwassenes wat kitskos minstens een keer 'n maand koop, het van 66% in 2009 tot meer as 
80% in 2016 gestyg. Daar word beraam dat die aantal verbruikers in hierdie sektor tot 42 
miljoen mense teen 2018 sal toeneem. 

'n Ooglopende teken hiervan is die aantal nuwe plaaslike en internasionale handelsmerke wat 
tot die mark toetree. Koffiereuse toon ook belangstelling in die Suid-Afrikaanse mark.  

Daar word voorspel dat kitskos in Suid-Afrika 'n jaarlikse groeikoers van 9% vir die tydperk 2014 
tot 2019 sal ervaar. Kitskos ervaar eksponensiële groei by plaaslike verbruikers. 

Wêreldwye rolspelers kan die oorhand hê as gevolg van jare se ondervinding as doeltreffende 
operateurs.  

Kitskos het 'n goeie toekoms in Suid-Afrika, met sy jong, groeiende bevolking. 

[Bron aangepas uit: <http://mg.co.za/article/2016-04-11-sa-has-an-appetite-for-fast-food/12/12/2016>] 

'n Styging in vraag na kitskos het tot 'n verhoogde vlak van mededinging van sowel 
plaaslike as internasionale kitskoshandelsmerke gelei. Dit word toenemend belangrik vir 
besighede om nuwe en innoverende maniere te vind om klante na hul afsetpunte te lok. 

Vereis: 

Jy is genader om raad aan 'n kitskosfranchise te gee. 

Bespreek hoe entrepreneurseienskappe, bestuurstake en bestuursbevoegdhede 
gebruik kan word om te verseker dat 'n kitskosfranchise mededingend en innoverend bly. 

WENK: Jy moet jou antwoord met een besigheid wat jy indringend bestudeer het OF 'n 
verskeidenheid sulke besighede in verband bring. 

[50 punte] 

Totaal: 100 punte 


